
Drejtoria e Marrëdhënieve me Publikun dhe Median


31/08/2015
Përgjigjet e OSHEE, për pyetjet e gazetarit të BIRN, Gjergj Erebara

1. Audituesit e Pavarur kane refuzuar te japin nje opinion mbi vertetesine e bilanceve te pergatitura nga kompania ne vitet 2013 dhe 2014 duke argumentuar se nuk jane ne gjendje te kryejne verifikimet e nevojshme per pjese substanciale te te ardhurave dhe shpenzimeve si dhe aseteve te deklaruara. Çfare garancish mund te kete publiku i gjere mbi vertetesine e ketyre bilanceve kur audituesit nuk japin opinion?

OSHEE ka trashëguar mjaft problematika ku disa më kryesoret prej tyre janë humbjet e akumuluara ndër vite që kanë sjellë një shoqëri me kapital negativ, marrëdhënie jo të qarta me furnitorët e saj kryesor si KESH, OST, Posta Shqiptare, si dhe një inventarizim i plotë i aseteve të shoqërisë. Këto jane tre arsyet kryesore për të cilat Audituesi i Pavarur “BDO” ka refuzuar të japë një opinion të plotë mbi pasqyrat financiare të vitit 2013, dhe janë po këto arsye kryesore që dhe Audituesit e Pavarur nuk japin një opinion të plotë për pasqyrat financiare të vitit 2014. 

Por ka një ndryshim të dukshëm në opinionin e dhënë për vitin 2014, ku përveç problematikave nga Auditorët përmenden dhe masat thelbësore që janë ndërmarrë në fund të vitit 2014 dhe muajt e parë të 2015, të cilat kanë ndryshuar dukshëm Bilancin Financiar të OSHEE, dhe konfirmojnë rrugën e duhur në të cilën ndodhet shoqëria për zgjidhjen e gjithë problematikave të mbartura nga vitet e mëparshme nga këta auditorë. 

Por që këto masa të zgjidhin përfundimisht problematikat e trashëguara deri në një stabilizim dhe qëndrueshmëri financiare të OSHEE, kërkohet koha e nevojshme, dhe sipas parashikimeve bilanci financiar i vitit 2015 do të tregojë ndryshime rrënjësore në këtë drejtim.

Duhet kuptuar se ekspertet kontabel, bazuar në të drejtën që ju njeh ligji "Për auditimin ligjor, organizimin e profesionit të ekspertit kontabel të regjistruar dhe të kontabilistit të regjistruar" kanë të drejtën të shprehen me rezerva për çdo rast apo post të pasqyrave fnanciare ku ata nuk janë pjesëmarrës direkt (inventare fizik, arka etj), pa nënkuptuar në asnjë rast mosnjohjen e vërtetësisë së pasqyrave, por është një shprehje standarte e auditimit. 
Fakti që auditorët japin refuzim për dhënie opinioni, nuk ka të bëjë në këtë rast me çertifikimin e saktësisë së të dhënave të bilancit, por me faktin se bilanci i OSHEE rezulton prej disa vitesh negativ dhe me një problematikë të theksuar të aseteve të paregjistruara e të paevidentuara të kësaj shoqërie. Pra, në asnjë rast ata nuk kontestojnë të dhënat e rregjistruara nga aktiviteti apo mënyrën e mbajtjes së tyre dhe as nuk kanë konstatuar ndonjë mospërputhje të këtyre të dhënave nga shoqëria. 

Kjo është një praktikë ndërkombetare, ku auditorët e bilanceve financiare, për të mos marrë përsiper çertifikimin e bilanceve të tilla me humbje, duke mos qenë të sigurtë për ecurinë dhe mbijetesën e një shoqërie në këto kushte, japin këtë lloj opinioni që gjithësesi nuk inicion në periudhën e administrimit nga ana jonë dhe për më tepër këto ishin dhe arsyet që kemi bërë disa herë publik shqetësimin për gjendjen e rëndë të sektorit. 

Për rezultatet financiare të rregjistruara gjatë vitit 2014 dhe ato që do të realizohen gjatë vitit 2015, garancia ndaj publikut është e plotë, dhe kjo do të konfirmohet edhe me çertifikimin nga Auditorët të bilancit financiar të shoqërisë për vitin 2015. Përsa i përket shifrave nëse janë të sakta apo jo, ato janë miratuar në qeveri në Financial Recovery Plan në Mars të 2015 dhe janë të konsoliduara për të gjithë sistemin e të miratuara edhe nga Banka Botërore. Jane bërë nën konsulencën teknike dhe me miratimin e Bankës Botërore.

2. Te ardhurat e OSHEE per vitin 2014 jane deklaruar ne masen 48 miliarde leke ne bilancin fiskal, ne nje kohe kur Enti Rregullator i Energjise raporton faturime per energjine e shitur ne masen 53 miliarde leke. Pse eshte kjo diference? Mbi cfare rregulloreje faturimet nuk deklarohen te ardhura?

Në raportin e ERE-s të ardhurat nga shitja prej 53 miliardë lekë jepen për efekt të llogaritjes së tarifave dhe janë të ardhurat vetëm nga shitja e energjisë plus TVSH. Ndërkohë, në bilancin e OSHEE-së të ardhurat nga shitja pasqyrohen pa TVSH dhe në totalin prej 48 miliardë përfshihen edhe të ardhurat e tjera nga aktiviteti i kompanise si lidhjet e reja, kamatëvonesat, tarifat nga rilidhja në rast ndërprerje etj. të cilat nuk përfshihen në tabelën e ERE-s që ju i referoheni ku pasqyrohen vetëm të ardhurat nga shitja e energjisë.

Nuk ka ndonjë rregullore ku faturimet nuk deklarohen të ardhura sepse çdo lloj fature e lëshuar nga OSHEE rregjistrohet si e ardhur për shoqërinë, bazuar kjo në ligjet e Republikës së Shqipërisë.

3. Audituesit kane ngritur shqetesim pergjate dy viteve te fundit per mungese te regjistrimeve hipotekore te aseteve te paluajteshme te OSHEE ne emer te kesaj kompanie. Cfare ka bere kompania per te zgjidhur kete problem?

Ka filluar një proces inventarizimi, marrje në dorëzim dhe kapitalizimi i këtyre aseteve. Kanë qenë asete të lidhura me ndërtime, instalime ose të blera të kontraktuara në kohën e çekëve dhe të pa marra në dorëzim, por jo të pa identifikuara dhe kontabilizuara. Tani, pjesa më e madhe e tyre janë regjistruar si asete dhe të kapitalizuara, dhe një pjesë e vogël janë në proces marrje në dorezim. Kjo do të mbaroje para aplikimit për tarife për vitin 2016.

4. Ne pergjithesi, cfare masash ka ndermarre kompania per te trajtuar problemet e verejtura nga auditoret ne raportet e autidimit per bilancet e viteve 2013 dhe 2014?

Problemet e vërejtura nga auditorët dhe të paraqitura plotësisht në raportet e brendshme të kompanise janë pjesë e planit të verpimit afatmesëm të kësaj kompanie 2014-2019 dhe janë duke u zgjidhur. Një pjesë e rëndësishme e tyre kanë avancuar përtej kalendarit në zgjidhje, pra janë në progres shumë të dukshem në raport me parashikimin. 

Konkretisht, përsa i përket kapitalit negativ dhe përkeqësimit të tij nga rezultatet e njëpasnjëshme negative të viteve paraardhëse, mund të themi se OSHEE për herë të parë pas shumë vitesh operim është duke regjistruar rezultat finaciar pozitiv gjatë 6-mujorit të parë 2015, ndërkohë që është duke paguar 100% të gjitha faturat korente ndaj furnitorëve të saj si dhe duke realizuar pagesat e detyrimeve fiskale korente. 

Ndërsa në lidhje me saktësimin e llogarive me furnitorët e saj kryesorë, OSHEE është duke kryer rakordimet me secilin prej tyre dhe pritet që brenda vitit 2015 të jenë zgjidhur të gjitha diferencat e akumuluara nga vitet e mëparshme, e ndihmuar kjo dhe nga një Grup Ndërinstitucional i cili është duke e përshpejtuar procesin duke koordinuar me gjithë strukturat përkatëse. 

Masa të tjera që po merren janë: - inventarizimi i plotë i aseteve të OSHEE i shoqëruar me një rivlerësim të tyre si dhe instalimin e programit GIS për një mirëmenaxhim të tyre në terren; investime të konsiderueshme (50 mil USD) në rrjet për rritjen e cilësisë së shërbimit, reduktimin e humbjeve teknike dhe jo teknike; investime në IT për një përpunim më të mirë të të dhënave duke rritur eficencën dhe efektivitetin e menaxhimit të shoqërisë. Të gjitha masat e sipërpërmendura do të sjellin një përmiresim thelbësor të gjithë situatës financiare si dhe një përmirësim mjaft të ndjeshëm të saktësisë së raporteve financiare të shoqërisë duke bërë të mundur certifikimin e plotë të bilanceve të ardhshme financiare të shoqërisë nga Auditorët.

5. A ka ndonje shprese qe vitin e ardhshem, bilanci i OSHEE do te jete i vertetueshem nga auditoret e pavarur?

Ndër tre problematikat kryesore që Auditorët kanë ngritur ndër vite të cilat i përmendëm dhe mësipër, sipas ecurisë së punës dhe planit të masave që po ndërmerren, pritet që:

-
OSHEE të mbylle vitin me një rezultat finaciar pozitiv pas shumë vitesh që ajo operon në treg. Kjo për herë të parë do bëjë të mundur që kapitali i shoqërisë të përmirësohet pas përkeqësimit të tij për shumë vite me radhë.

-
Me mbylljen e Bilancit Financiar të vitit 2015 do të jenë zgjidhur përfundimisht diferencat në llogaritë e OSHEE me furnitorët e saj.

-
Inventarizimi dhe rivlerësimi i aseteve është një proces që ka filluar por që parashikohet që të përfundojë përtej 31.12.2015, kështu që dhe kjo çështje nuk do të rregjistrohet në bilancin e fundvitit 2015.

Sidoqoftë, ajo çka vlen të përmendet është fakti se OSHEE prej Tetorit 2014 ka bërë të mundur që të rregjistrojë rezultate dukshëm pozitive përsa i përket treguesve financiarë, ndërkohë që rezultatet financiare që ajo ka rregjistruar gjatë gjithë kësaj periudhe të jenë të sakta dhe të certifikuara edhe nga Auditorët.

